
Seduta tal-11 ta' Jannar, 2010

Citazzjoni Numru. 14/2009

Joseph Baldacchino, Alexander Mercieca, u Villa
Fermaux Limited

_VS_

Frank Schembri u Schembri & Sons Limited

[I-Qorti;

Rat ir-rikors guramentat ipprezentat fis-7 ta’ Jannar 2009 li
permezz tieghu l-atturi ppremettew:

1. llli s-socjeta” attri¢i hija propjetarja ta’ 90.12%
tal-intier tal-ghalga fil-limiti tal-Fgura, drabi ohra indikata
bhala fHal Tarxien, fil-kuntrada tal-Fgura, imlaggma “Tal-
Bajjada” jew “Tal-Wied”, tal-kejl superfi¢jali ta’ ¢irka erbat
itmiem (T4.0.0) ekwivalenti ghal erbat elef, erba’ mija u
sitta u disghin metru kwadru (4,496m.k.), konfinanti mit-
Tramuntana ma’ beni ta’ Christopher Bianco jew |-aventi

kawza tieghu fit-titolu, mil-Lvant u mill-Punent in parti ma’
Triq Liedna u in parti ma’ proprieta” ta’ sidien mhux
maghrufa, minn liema porzjon ta’ art illum jghaddu Triq il-
Liedna u Stocks Street, liema proprjeta’ huma akkwistaw
permezz ta’ zewd kuntratti ppubblikati nhar il-5 t'April
2005 min-Nutar Carmelo Mangion;

2. llli s-soc¢jeta’ rikorrenti akkwistat I-imsemmija
art mill-poter ta’ Carmela sive Carrie Micallef wara li I-
istess Carmela sive Carrie Micallef kienet rebhet kawza
ta’ zgumbrament kontra terzi mill-art in kwistjoni permezz
ta’ sentenza tal-Qorti tal-Appell deciza fil-25 ta' Frar 2005
(Appell Civili Numru 286/1993) u deciza fir-ritrattazzjoni fit-
23 ta' Gunju 2006;

3. llli r-rikorrenti jgawdu I-pussess tal-intier tal-
imsemmija ghalgqa u minn meta akkwistawha |-access
ghall-istess ghalqga kien biss fidejhom;

4, i ukoll ir-rikorrenti kienu ¢éirkondaw il-
proprieta’ in kwistjoni b’hajt tal-bricks u b’bieb li ghalih
kellhom acécéess biss u unikament ir-rikorrenti sabiex
jissalvagwardjaw il-pussess tal-ghalga kien jinsab
interament f'idejn ir-rikorrenti;

5. i fit-22 ta’ Dicembru 2005 I-intimat Frank
Schembri ghan-nom tas-soc¢jeta’ intimata Schembri &
Sons Limited applika ghal permess ta’ Zvilupp mal-
Awtorita® tal-lppjanar biex jizviluppa Il-imsemmija art, u
dan minkejja li I-ebda wiehed mill-intimati ma kien igawdi
titolu fuqg l-imsemmija art;

6. llli sussegwentement meta r-rikorrenti saru jafu
b’dan huma kitbu lill-Awtorita™ tal-lppjanar u lis-socjeta’
intimata fis-17 t'Awissu 2007 fejn informawha bit-titolu
taghhom u interpellawhom lil tal-ewwel biex ma jinhargux
il-permessi relattivi u lil tat-tieni biex jiddesistu milli
jizviluppaw l-imsemmija proprjeta’;

7. llli ghall-bidu ta’ Dicembru 2008 ir-rikorrenti
Alex Mercieca u Joseph Baldacchino marru fuq il-post in

Pagna 2 minn 9
Qrati tal-Gustizzja



Kopja Informali ta' Sentenza

kwistjoni u raw li kien kollox fpostu kif kienu ghamluh
huma;

8. llli  sussegwentement fl-anhar ¢imgha ta’
Dicembru 2008 I-intimati jew min minnhom jew persuni
nkarigati minnhom marru fuq is-sit tal-ghalga in kwistjoni,
zarmaw parti mill-hajt li kienu bnew ir-rikorrenti u galghu I-
bieb li kien hemm biex floku wahhlu xatba ikbar, u wara
danhlu b’ingenji u makkinarju kbar fl-istess ghalqa u bdew
ihaffru u jaqalghu I-blat tal-istess;

9. llli dan [-agir tal-intimati jew min minnhom jew
persuni nkarigati minnhom jikkostitwixxi spoll fil-konfront
tar-rikorrenti stante illi bhala rizultat ta’ dan l-agir tal-
intimati r-rikorrenti gew spussessati mill-godiment i
kellhom u li ghad iridu jaghmlu tal-istess proprjeta’;

10. llli ghaldagstant kellha ssir il-prezenti kawza;

Ghaldagstant jitolbu bir-rispett lil dina |-Onorabbli Qorti
sabiex joghgobha, salv kwalsijasi dikjarazzjoni ohra
opportuna,

1. Tiddikjara u tiddeciedi li I-konvenuti jew min
minnhom jew persuni nkarigati minnhom ikkommettew
spoll vjolenti, klandesti u vjolazzjoni ta’ proprjeta” fil-
konfront tal-atturi, u ¢ioe’ tal-ghalga fil-limiti tal-Fgura,
drabi ohra ndikata bhala fHal Tarxien, fil-kuntrada tal-
Fgura, imlaggma “Tal-Bajjada” jew “Tal-Wied”, tal-kejl
superfi¢jali ta’ ¢irka erbat itmiem (T4.0.0) ekwivalenti ghal
erbat elef erba’ mija u sitta u disghin metru kwadru
(4,496m.k.), konfinanti mit-Tramuntana ma’ beni ta’
Christopher Bianco jew l-aventi kawza tieghu fit-titolu, mil-
Lvant u mill-Punent in parti ma’ Triq Liedna u in parti ma’
proprieta’ ta’ sidien mhux maghrufa, minn liema porzjon
ta’ art illum jghaddu Triq il-Liedna u Stocks Street, u li dan
l-ispoll gie kommess entro dawn |-ahhar xahrejn;

2. Tikkundanna u tordna lill-konvenuti jew min
minnhom jew persuni nkarigati minnhom sabiex fi zmien
gasir u perentorju li jigi prefiss minn din il-Qorti jergghu
igieghdu lill-atturi fi stat assolut ta’ godiment tad-dritt tal-

pussess u uzu tal-ghalga msemmija, u c¢ioe’ li jigu ntegrati
fid-drittijiet taghhom li minnhom gew spoljati mill-konvenuti
u jirripristinaw is-sitwazzjoni ghal dik prevalenti gabel ma
saru x-xoghlijiet fuq imsemmija; u

3. In difett li I-konvenuti jaghmlu x-xoghlijiet
mehtiega fiz-zmien lilhom moghti mill-Qorti, tawtorizza lill-
atturi jaghmlu x-xoghlijiet ne¢essarji huma stess a spejjez
u riskju tal-konvenuti.

Bl-ispejjez kontra Il-intimati li huma minn issa ndunti ghas-
subizzjoni.

Rat id-dikjarazzjoni mahlufa ta’ I-atturi u I-lista tax-xhieda.

Rat ir-risposta guramentata tal-konvenuti pprezentata fit-
13 ta’ Frar 2009 li permezz taghha ec¢cepew:

1. llli fil-konfront tieghu personalment, huwa
ghandu jigi lliberat mill-osservanza tal-gudizzju bl-ispejjez
kontra r-rikorrenti stante illi anke mill-premessi tar-

rikorrenti stess, kull xoghlijiet li saru fuq is-sit in kwistjoni
gatt ma saru mill-e¢cipjent Frank Schembri izda biss mis-
soc¢jeta’ Schembri & Sons Limited.

2. i s-socjeta™ Schembri & Sons Limited
akkwistat il-proprjeta’ li fuqu talbet u otteniet il-hrug ta’
permess ta' zvilupp mill-MEPA, u dana wara li kienet
ghall-habta ta’ April 2008 dahlet fl-art in kwistjoni,
hammlitha, poggiet fuqu Il-applikazzjoni ghall-hrug tal-
permess tal-MEPA u kien biss meta, wara li I-permess in
kwistjoni hared ghall-habta ta’ Frar 2008 li marret bl-
ingenji fuq il-post biex tizviluppaha u li sabet haijt tal-bricks
mibni klandestinament.

3. Ghaldagstant stante illi r-rikorrenti gatt ma
kellhom il-pussess legali tal-art in kwistjoni li hija
proprjeta’ tas-socjeta’ Schembri & Sons liema pussess
kien ilu fidejn l-istess socjeta’ minn meta din dahlet u
hammlet u wittiet |-istess ghalqa ghal-lest sakemm johrog
il-permess ma jezistux |-elementi legali necessarji sabiex
ir-rikorrenti jistghu jipproponu din il-kawza u ghaldagstant

it-talbiet attrici ghandhom jigu mi¢huda bl-ispejjez kontra
taghhom.

Rat id-dikjarazzjoni mahlufa tal-konvenuti u I-lista tax-
xhieda.

Semghet il-provi;

Rat l-atti processwali u I-verbal tas-seduta tat-23 ta’
Novembru 2009 i permezz tieghu |-kawza thalliet ghas-
sentenza wara li I-Avukati trattaw il-kawza;

Ikkunsidrat.

lIli kif jidher ¢ar mir-rikors guramentat din hija kawza ta’
spoll. L-atturi ged isostni illi I-konvenuti waqqghu parti
minn hajt li kienu bnew huma, u dahlu fil-proprjeta’ in
kwistjoni permezz ta’ ngenji. Kif hu maghruf huma tlieta I-
elementi rikjesti biex azzjoni ta’ spoll tirnexxi, u dawn
huma:

1. il-pussess;

2.  l-azzjoni spoljattiva li tkun saret bil-mohbi jew kontra
I-volonta tal-attur; u

3. lil-azzjoni ssir fi zmien xahrejn minn meta jkun sehh
l-ispoll.

llli I-konvenut personalment ged jec¢epixxi li ghandu jigi
liberat mill-osservanza tal-gudizzju billi kulma sar kien da
parti tas-soCjeta’ minnu rapprezentata. Is-socjeta’
msemmija qged teécepixxi li I-atturi gatt ma kellhom il-
pussess in kwistjoni u meta fApril 2008 hija a¢c¢ediet fuq I-
art biex tizviluppaha wara li hareg il-permess necessarju,
sabet hajt tal-bricks li skond hi, gie mibni klandestinament.

llli l-ec¢tezzjoni tal-konvenut proprio ma ghandiex wisq
rilevanza fil-mod kif il-Qorti trid tasal ghas-sentenza hlief
ghal dik li hija kundanna skond it-talba, jekk din tirrizulta
fondata. Jidher in fatti ¢ar, li I-konvenut de facto jmexxi s-

soc¢jeta’ in kwistjoni, u ghalhekk l-azzjonijiet tieghu kienu
ged ikunu maghmula ghan-nom tas-soc¢jeta’ in kwistjoni
ghaliex fuq l-atti esebiti jirrizulta li hija s-so¢jeta’ li ged
tirreklama I-proprjeta® — u allura I-pussess — tal-art in
kwistjoni gabel |-allegat spoll. Naturalment ghalhekk I-
atturi kienu gustifikati i jistitwixxu I-kawza kif proponewha.

lli fil-fehma tal-Qorti ghalhekk il-kwistjoni principali f'din il-
kawza hija jekk l-atturi kellhomx il-pussess tal-art gabel
ma twaqqa’ I-hajt u s-socjeta’ konvenuta dahlet hi go fiha
biex tizviluppaha. II-Qorti ma tistax tiddeciedi dwar il-
kwezit petitorju (illi indubbjament hemm bzonn kbir li jigi
rizolt bejn il-partijiet ghal ragunijiet li huma evidenti)
ghaliex quddiemha ghandha biss il-kwistjoni possessorja.

llli fis-sentenza “Delia vs Schembri” (Prim’ Awla — 4 ta’
Frar 1958) gie ritenut illi:

llli I-azzjoni ta’ spoll iservi biex tipprotegi I-pussess, ikun
x’ikun ... li jigi vjolentement jew okkultament mehuda minn
ghand il-possessur jew detentur u gie dec¢iz kemm-il darba
li tapplika wkoll ghat-tutela tal-kwazi pussess tad-drittijiet
legali u hija inerenti ghall-fatt ta’ min b’awtorita’ privata ...
jaghmel ghad-dannu ta’ terza persuna att li ghalkemm
jista’ jkollu dritt ghalih ma jistax jesercitah minghajr
intervent tal-Qorti.

[lli fi kliem Pacifici Mazzoni spoll vjolent huwa “qualunque
atto arbitrario che per forza privata si compia contro la
volontarieta’ dello spogliato”. (Vol lll Sez. 52).

llli kif gie ritenut fil-kawza “Margherita Fenech vs Pawla
Zammit” deciza fit-12 ta’ April 1958:

“L-actio spolii hija radikata pjuttost fuq l-esigenzi ta’ utilita’
socjali milli fuq il-prinCipju assolut ta’ gustizzja hija
eminentement intiza I-protezzjoni ta’ kwalunkwe pussess
u jigi impedut lic-cittadin privat Ii jiehu I-ligi fidejh; b’mod li
I-fini taghha huwa dak li jigi restawrat I-istat tal-pussess li
Jkun gie skonvolt jew turbat.”

l1li kif ukoll gie ritenut:

Pagna 6 minn 9
Qrati tal-Gustizzja



Kopja Informali ta' Sentenza

“Kif kellha okkazjoni tesprimi ruhha [-Onorabbli Qorti tal-
Appell, I-indagini Ii trid issir hija wahda limitatissima,
rigoruza u skarna u ma tinsab febda legislazzjoni ohra u
kompliet tghid illi ghalhekk indagdinijiet ibbazati fuq x jghidu
u ma jghidux guristi u awturi Francizi u Taljani huma ghal
kollox irrilevanti u inapplikabbli fil-kuntest tal-ordinament
guridiku taghna — Appell Civili — “Cardona vs Tabone” —
deciza fid-9 ta’ Marzu 1992).

llli -attur xehed fis-seduta tat-22 ta’ April 2009 fejn qal i
huma xtraw il-proprjeta’ fI-2005 (ghalkemm il-konvenju sar
hafna snin qabel ghax kien hemm xi kawzi ta’
zgumbrament il-Qorti bejn is-sid precedenti u terz). Fl-
2006 wara li zgumbraw lil dan it-terz tellghu hajt tal-bricks.
Sa Dicembru 2008 kollox kien ghadu kif kien izda dak iz-
zmien (gimgha qabel il-Milied) huma sabu lill-konvenut u
n-nies impjegati mas-socjeta’ tieghu jizviluppaw l-art. Jaf
li fl-2007 dawn kienu applikaw ghal permess izda tramite
I-Avukat tieghu kien baghat ittra lill-MEPA biex jopponi
ghall-hrug tal-istess permess.

llli I-konvenut li ttella’ jixhed mill-atturi dakinhar stess gal
sentejn circa gabel huwa kien hammel l-art u hadd ma
kellmu. Jaf li l-atturi baghtulu risposta ma’ xi nies li xtaqu
jkellmuh izda gatt ma hass il-bzonn li jaghmel dan.
Ghalhekk f'Di¢embru 2008 nehha parti mill-hajt biex fetah
bieb halli jkunu jistghu jghaddu. |l-hajt kien sar fAwissu
tal-2008. Ghalhekk mill-punto di vista legali ma hemmx
dubju Ii I-konvenut (probabbilment fil-veste ta’ direttur
uniku tas-socjeta’ konvenuta) waqqga’ parti mill-hajt fiz-
zmien indikat u allura ma hemmx lanqas dubju li I-ispoll
gie kommess minnu. Ma hemmx kwistjoni infatti li I-att
allegat gie kommess, sar kontra I-volonta tal-atturi (u
allura bi vjolenza li trid il-ligi) u ma hemmx eécezzjoni li I-
azzjoni ma saritx entro x-xahrejn u ma jidher li hemm
ebda kontestazzjoni dwar dan).

llli fil-kaz in kwistjoni pero’ tqum il-problema addizzjonali
dwar jekk japplikax il-prin¢ipju vim vi ripellere licet. Infatti
I-gist tal-argument tal-konvenut huwa li kienu I-atturi illi
kkomettew I-ispoll meta tellghu I-hajt ghaliex hu kellu I-

pussess tal-art gabel ma ttella’ dan il-hajt. Fuq dan I-
aspett, il-Qorti tal-Appell fil-kkawza “Camilleri vs Bonello”
(5 ta’ Ottubru 1998) qalet illi:

“F’azzjoni possessorja ta’ din ix-xorta l-att turbattiv tal-
pussess li ta’ lok ghaliha ghandu dejjem ikun identifikabbli
u ghandu jigi bi precizjoni identifikat (spolitaum fuisse)
bhala fatt li sar fi Zzmien determinat mhux biss ghaliex mill-
mument meta javvera ruhu li d-dekadenza estintiva tal-
azzjoni jibda jiddekorri imma wkoll ghaliex it-talba jehtieg
tkun ghar-reintegrazzoni tal-attur.”

llli 1-Qorti ¢citat sentenza antika (Vol XXIV pt 1 pagna
281) illi rriteniet:

“Dell’ altro canto chi rimuove ostacoli trovati el passaggio
ale proprie terre per apririvi I’ accesso che prima
possedeva non fa’ atto violento, ne’ commette spoglio, ne’
si fa’ giustizia da se ma esercita il su diritto entro i limiti
del suo possesso, o0 meglio, afferma e continua il proprio
possesso di cui era in godimento legittimo che fu turbato
da chi ha posto queqgli ostacoli.”

[lli 1-Qorti mbaghad qgalet li dan naturalment japplika a
contrario senso. Naturalment pero’ din l-azzjoni tal-
konvenut trid tkun saret immedjatament wara li jkun sar I-
ispoll tal-attur biex tkun gustifikata. (ara wkoll is-sentenzi
“Pellegrini Petit vs Sammut” — Appell 16 ta’ Jannar
1920 u “Sammut vs Sammut” — Prim’ Awla 31 ta’ Jannar
2003).

lIli ghalhekk fkazi simili, il-Qorti trid tiddeciedi jekk I-atturi
kellhomx pussess; jekk kienx l-istess attur li ha I-ligi
b’idejh u kwindi kkometta I-ispoll hu u allura |-konvenut
kellux dritt jirrespingi l-ispoll permezz ta’ spoll iehor — haga
li hija permessa mill-gurisprudenza purche I-azzjoni tieghu
tkun proporzjonata (fis-sens li jerga’ jpogqi |-affarijiet ghall-
istat li kienu gabel l-ispoll) u immedjata.

[lli I-Qorti jidhrilha li dan il-principju gie zviluppat biex iservi
ta’ difiza ghal min ikun gie spoljat mill-pussess tal-haga u
jirreagixxi billi jerga’ jistabbillixi l-istatus quo ante fis-sens i

jerga’ jakkwista I-pussess tal-haga Ili jkun Jie spoljat
minnha. Minhabba fhekk I-azzjoni tal-konvenut trid tkun
immedjata ghall-ispoll kommess mill-attur. Dan anke
ghaliex il-Qurisprudenza hadet kont tal-fatt illi n-natura
umana hija li hi u huwa naturali li I-bniedem jirreagixxi
b’dan il-mod. Madankollu I-Qrati ma jistghux jippermettu li
l-ispoljat jiehu I-ligi fidejh la b’mod sproporzjonat u lanqas
wara li jghaddu |-gimghat fuq l-ispoll originali (dejjem jekk
dan sar). [I-Qorti ma jidhriliex illi ghandha tidhol fil-
kwistjoni dwar jekk I-atturi spossessawx lill-konvenuti
ghaliex ma tistax taccetta reazzjoni tal-konvenut kwazi
xahrejn wara. Kieku taghmel hekk, fil-fehma taghha tkun
ged taccetta li wiehed jista’ jogghod jahseb fir-retorsjoni u
jmur jiehu I-ligi fidejh — appuntu dak i I-Qorti trid tardina
permezz tal-azzjoni ta’ spoll. Ghalhekk ma ghandha ebda
dubju li ghandha tilga’ t-talbiet attrici.

Ghal dawn il-motivi |-Qorti tichad l-e¢¢ezzjonijiet tal-
konvenuti (hlief li tillibera lill-konvenut personalment
mill-osservanza tal-gudizzju) u tilga’ t-talbiet kollha
attrici fil-konfront tas-socjeta konvenuta, u tipprefiggi
terminu ta’ xahar ghall-fini tat-tieni talba; tinnomina
lill-A.l.C. Alan Saliba bhala espert tekniku illi fkull kaz
ghandu jissorvelja x-xoghlijiet necessariji.

Spejjez ikunu a kariku tas-socjeta’ konvenuta.

Mogrija.

< Sentenza Finali >

